ՀԻՄՆԱՎՈՐՈՒՄ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Ներկայացված նախագծով նախատեսվում է որպես նվիրատվություն ընդունել Հայաստանի Հանրապետության Լոռու մարզ, համայնք Սպիտակ, Սպիտակ ք․ Խնկոյան փողոց 134 հողամաս հասցեում գտնվող՝ համայնքային սեփականություն հանդիսացող 0.34471 հեկտար մակերեսով բնակելի կառուցապատման գործառնական նշանակության հողամասը և ամրացնել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին։
Վերը նշված հասցեում գտնվող գույքի նվիրատվությունը Հայաստանի Հանրապետությանը, ինչպես նաև հողամասում առկա շենքի նկատմամբ իրավունքների պետական գրանցման և բնակարանների բաշխման աշխատանքները իրականացնելու հերթականությունը և ժամանակացույցը քննարկելու նպատակով ՀՀ փոխվարչապետ Տիգրան Խաչատրյանի հանձնարարությամբ՝ Քաղաքաշինության կոմիտեում տեղի է ունեցել աշխատանքային քննարկում Տարածքային կառավարման և ենթակառուցվածքների ու Աշխատանքի և սոցիալական հարցերի նախարարությունների, Լոռու մարզպետի աշխատակազմի և Սպիտակ համայնքի ներկայացուցիչների մասնակցությամբ։
 Հիմք ընդունելով Քաղաքաշինության կոմիտեում տեղի ունեցած քննարկման արդյունքները, ինչպես նաև ՀՀ Լոռու մարզի Սպիտակ համայնքի ղեկավարի և ավագանու որոշումները՝ ՀՀ ՏԿԵՆ պետական գույքի կառավարման կոմիտեի կողմից մշակվել և շրջանառության մեջ է դրվել «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծ:



ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծի ընդունումը բխում է ՀՀ կառավարության 2021-2026թթ. Ծրագրի պահանջներից։

